
Herbeliggaming – Ligwesens

B.D.4758 - 11 Oktober 1949

Wanneer u na die suiwer waarheid verlang, sal Ek u nooit aan dwaling prysgee nie. En waar dit u aan die korrekte kennis ontbreek en u self `n verkeerde voorstelling maak, daar sal Ek Self vir u opheldering verskaf - omdat Ek nie wil hê dat u denke foutief moet wees nie.

U is weliswaar maar `n kort tydjie as mens op hierdie aarde, maar tog is hierdie tydjie nie te kort om salig te kan word nie - want u kan tydens u aardse lewe u wese geheel verander. U kan die eieliefde, wat in die begin van u aardse lewe nog sterk ontwikkel is, totaal aflê, en verander na onselfsugtige naasteliefde. U sal daardeur `n graad van geestelike rypheid bereik wat dit vir u moontlik maak om die sfere van die Lig binne te gaan, sodat u dus salig kan word. 

Maar tog is die graad van saligheid in die geestelike ryk baie verskillend, na gelang die aard van die siel, in welke mate sy geskik is om die uitstraling van lig in haarself op te neem, wat haar direk aanroer, wat van My uitgaan en wat dus ook My teenwoordigheid vereis; wat `n vereniging met My beteken, wat egter slegs kan plaasvind met `n wese wat homself tot liefde omvorm het. Sodoende sal die graad van liefde ook die graad van saligheid bepaal. Die mens kan dus al op aarde hierdie graad van liefde bereik en dan as `n ware kind van My van hierdie aarde skei, en dan is onbegrensde saligheid sy lot. Hy kan egter nog hierdie volmaaktheid bereik, deur werke van liefde op aarde, om sy siel ontvanklik te maak om lig te kan ontvang. 

Dan het hy dus die aardse lewensproef deurstaan, omdat sy wil self na My toe gekeer is, wat hy My deur werke van liefde bewys het. Die ligryk neem nou sy siel op, waar dit self nou verder kan ontwikkel. Maar sy sal nooit die graad bereik wat `n mens, wat op aarde ernstig na volmaaktheid strewe, kan bereik nie, omdat sy siel deur My vasgegryp word en My liguitstraling geen weerstand meer ondervind nie, omdat dit deur die liefde gekristalliseer is, en My lig haar nou geheel en al kan deurstraal.

Nou kan u begryp dat aan hierdie graad van saligheid slegs één aardse lewe ten grondslag kan lê, anders sou die verdienste beperk wees en moes die loon dus verminder word. U moet begryp dat die verbinding met My reeds op aarde gemaak moet word, in `n geheel vrye wil en met inspanning van alle kragte. Die saligheid van My gawe aan u is vir die totale oorgawe aan My, wat Ek dan ook met My onverdeelde liefde beloon. Dit maak ook duidelik dat dit `n daad van onregverdigheid van My sou wees, wanneer Ek `n gelyke loon aan die siele gee, sou hulle die aardse lewe nie op dieselfde wyse benut het nie.

Elke mens het `n reg om op allerlei moontlikhede tot voltooiing te kom, vir hom staan alle hulpmiddele ter beskikking en hy kan om barmhartigheid vra – oftewel dit in onbeperkte hoeveelheid benut. By die korrekte gebruik van sy wil, kan elke mens sy doel bereik en tot voltooiing kom, omdat slegs `n selfomvorming tot liefde verlang word en elke mens kan liefde beoefen as hy dit maar wil doen. Ek verlang van u mense, waarlik niks wat u nie kan volbring nie, omdat daar vir u tog altyd die Een ter beskikking staan, naamlik die hulp van Jesus, wat daarin bestaan dat die korrek gerigte wil versterking ervaar om in onselfsugtige goeie dade omgesit te word. U mense sou almal salig kan word as u dit maar wil, derhalwe moet die goeie wil ook ooreenkomstig beloon word. So 'n siel moet dus in die geestelike ryk anders beloon word as een wat nalatig was tydens haar aardse lewe in die opvoeding van haarself, wat die strewe na volmaaktheid nie so ernstig geneem het nie. So 'n siel moet begryplikerwys in `n ander graad van rypheid staan, ofskoon dit ook salig genoem kan word. Sy het haarself uit die duisternis opgewerk uit `n toestand van onwetendheid tot `n ontvanger van lig, al is dit in `n mindere mate.

Die siel kan dus in die geestelike ryk opstyg tot steeds groter saligheid, want die uitstraling van lig wat sy voortdurend ontvang, verhoog haar liggraad. Daardeur word dit duidelik dat `n reïnkarnering op aarde, met as doel om tot rypheid te kom, onnodig en ook nutteloos sou wees in soverre, dat aan die siel die herinnering van vroeër ontneem moet word. Want weer sou die vrye wil slegs beslissend wees, wat self egter net so goed na benede sou kan daal, waardeur die reeds bereikte liggraad in gevaar sou wees. Daarenteen behou die siel in die geestelike ryk wat dit voorheen besit het, en waarmee dit verseker met sukses kan werk.

Die terugkeer van `n ligwese na die aarde om `n bepaalde missie te vervul is `n daad van die allergrootste liefde en barmhartigheid, want vir `n vry geworde siel lyk die lewe "in die vlees" ondraaglik - sodra sy maar `n glimpsie van insig besit. Maar `n wese wat so onvolmaak die aarde verlaat wat haarself in die diepste duisternis bevind, is nog wel in die nabyheid van hierdie aarde, maar meestal onbewus van haar verlore liggaamlike lewe. Haar verlange na die materiële goedere van hierdie wêreld is nog geweldig groot, maar om so 'n wese weer op die aarde terug te plaas sou waarlik nóg wys - nóg liefdevol wees, want haar wil sou ook nooit `n hoëre ontwikkeling nastrewe nie. Die sug na die stoflike moet oorwin word, wat egter op aarde baie moeiliker is as in die geestelike ryk. Daar kan die wese die onwerklikheid van die materie besef, en die vrywording daarvan beteken al `n begin van `n vooruitgang omhoog.

`n Wese wat maar `n swak insig het, voel self in haar geestelike toestand bomate salig, en sy verlang nooit meer na die kettings van die aardse lewe nie. Om `n sprankie insig te hê, beteken reeds om `n geringe kennis te besit volgens die waarheid, en die besit maak die wese al salig omdat hy met sy geestelike rykdom kan werk. Die liefde spoor die wese dus aan om van sy besit aan die siele te gee wat in nood is, want elke daad van liefde vermeerder die toestroming van lig en kennis - en verhoog die saligheid. So 'n wese gee nooit meer sy vrye geestelike toestand op om na die aardse terug te keer nie, en besef dat hy in die geestelike ryk hoër op kan klim en dat sy aktiwiteit daar nodig is.

Beliggaam `n ligwese daarenteen haarself op die aarde, is dit `n daad van die grootste liefde en barmhartigheid, waartoe reeds `n hoë graad van liefde behoort. Want hier gaan dit om hulpverlening aan dwalende mense wat in groot duisternis van gees verkeer, wat `n buitengewone hulp nodig het om nie in die diepte weg te sink nie.

So 'n beliggaming kan die ligwese die kindskap van God besorg, die hoogste graad van volmaaktheid, wat slegs in die lewe op aarde bereik kan word. Die siel (van die ligwese) gaan dieselfde weg in die vlees met alle bekoringe van die kant van die duisternis. Van haar vroeëre rypheid het sy geen enkele voordeel of geheue nie, maar `n wegsinking in die diepte is geheel onmoontlik, omdat sy onder die beskerming van die geestelik volmaakte siele staan, wat haar wel help maar haar wil tog nie afdwing nie.

Sy moet as mens worstel en stry en sy het geen enkele herinnering aan vroeër nie. Sy moet `n lewe van liefde lei om nou vir die medemens as leier te dien. Die aardse lot van so 'n siel sal baie swaarder wees, maar sy bereik haar doel, omdat die liefde haar beweeg om die gang oor die aarde te gaan. Die liefde is die krag wat alles oorwin, wat alles bereik en omdat dit die vereniging met die Ewige liefde Self beteken - ook altyd by My steun sal vind.

AMEN

Opheldering oor reïnkarnasie

B.D.8495 - 13 Mei 1963

Dit is volkome foutief om te veronderstel dat deur `n terugkeer na die aarde, om vir die sondeskuld te kan betaal, of dat dit afgelos is, ofskoon die wet van die goddelike geregtigheid `n vereffening van alle skuld vereis.

Vir My staan daartoe egter baie moontlikhede tot beskikking, sodat alle skuld ook eens verseker gedelg sal wees. Die wese sal weer opgeneem kan word in die ryk van Lig en Saligheid, wat vir hom in `n skuldige sondige toestand geslote was. Die ryk hierna, waarin die siel na die dood van die liggaam binnegaan; beantwoord aan haar staat van rypheid. Sy kan haarself, sowel in die diepste duisternis, asook in die helderste Lig bevind, waardeur haar lot of smartlik of heerlik kan wees. En beide die kwellinge, asook die heerlikhede is nie te beskrywe nie, en kan ook nie aan u mense beskrywe word nie.  

En so kan ook die kwellinge - dus die lot van die onverloste siele - ontsettend wees en die siel ly dus onvoorstelbaar vir haar skuld of terwille van die skuld, en sy betaal dus ook deur die lyding baie van haar skuld. Dog haar smartlike toestand kan nog wel ewige lang tye duur as sy onverbeterlik is en nie die raadgewinge van haar geestelike leiers wil aanneem nie, wat haar uit hierdie ellende wil bevry. Want sy kan die ligryk nie ingaan, alvorens sy nie haar skuld gedelg het nie, in soverre dit gaan om sonde wat sy op aarde begaan het.

Omdat die oerskuld van haar vroeëre afval van God egter baie groter is en hierdie skuld nooit deur die siel self gedelg kan word nie, moet die mens op aarde, of sy siel in die hiernamaals, onherroeplik die weg tot Jesus gaan. Want slegs Hy kan haar vrymaak van hierdie skuld - waarvoor Hy aan die kruis gesterwe het.

Sonder Jesus, kom die siel nooit vry van haar skuld nie, al smag sy nog ewighede lank in die duisternis in die hiernamaals. Die siel moet dus vir Jesus aanroep om erbarming en om vergewing van haar skuld. En haar geestelike helpers sal steeds weer probeer om haar daartoe te beweeg dat sy verlossing soek by Hom, wat Sy lewe vir hierdie skuld gegee het. 

En gee die siel haarself nou heeltemal oor aan Hom, word sowel die oerskuld, asook die skuld wat sy op aarde self opgelaai het, gedelg. Dan sal sy vry wees van alle skuld en terwille van die bloed van Jesus word sy opgeneem in die ryk van Lig en Saligheid.

Is die siel egter so verstok dat sy haarself nie tot Hom wil wend nie, ondanks alle teregwysings van die ligwesens wat haar wil help, sink sy steeds dieper. Haar kwellinge is onbeskryflik en sy slaag nie om uit die hel omhoog te kom nie; wat ook nog moontlik is met die hulp van die ligwesens; al moet sy weer die gang deur die skeppingswerke gaan om eendag tog die uiteindelike doel te bereik.

Maar hierdie terugkeer na die aarde is geen reïnkarnasie van die siel soos wat u mense dit vir uself voorstel nie, en dit is ook verseker alles behalwe wenslik. Want dit is vir die siel wat in partikeltjies ontbind is, weer `n eindelose lang toestand van ellende, totdat sy weer die stadium van mens bereik.

Dit moet steeds weer aan u gesê word, dat u nooit van u skuld kan vrykom sonder Jesus nie. Daarom is die Verlossingswerk van Jesus so belangrik, want slegs Hy is die "Deur tot die ligryk" Want al sou u deur groot kwellinge in die hiernamaals boet vir die sonde wat u op aarde op u gelaai het; sou u tog nie die ligryk kan binnegaan as u nie deur Jesus  van u oerskuld verlos geword het nie.   

En netso sou ook `n lewe nogmaals op die aarde, vir u van geen nut wees waarin u weer nuwe skuld kan toevoeg, terwyl u Jesus eers moet vind; wat u egter ook in die hiernamaals kan vind. Om die redes is dit dus nie nodig om na die aarde terug te keer nie. 

Ek maak u mense steeds weer op hierdie dwaalleer opmerksaam, omdat ook die Verlossingswerk van Jesus deur hierdie dwaalleer vir u van geen waarde skyn te wees nie. Omdat u deur hierdie dwaalleer u medemens laat glo dat u self u skuld kan aflaat - en dat u dan vanselfsprekend by Jesus kan verbygaan, waarsonder u nooit vry kan word van u oerskuld, wat nooit deur hoe groot kwellings op aarde, of in die hiernamaals, tot niet gemaak kan word nie.

Laat u tog oortuig van die belang dat u die "weg tot die kruis" moet gaan. Bedrieg uself nie met valse verwagtinge, waardeur u u onverloste toestand verleng en eindelose lang tye in die duisternis moet smag nie. Want slegs Hy is die Lig wat op die aarde gekom het, wat u redding gebring het van sonde en dood, as u Hom maar vrywillig om vergewing gaan vra van u skuld. As u uself maar nie daarop verlaat, om uself in `n volgende lewe van u skuld te kan bevry en deur so 'n geloof u toestand van duisternis en ellende steeds meer verleng nie. Want sonder Jesus en Sy Verlossingswerk sal u vir ewig nie tot die Lig kom nie, tot vryheid en saligheid. Sonder Jesus kan u nie vry kom van u skuld nie.

AMEN

Die leer van die herbeliggaming-  Dwaalleer – Hemelliggame

B.D.4590 - 17 Maart 1949 

Laat u nie deur vermeende teenstrydighede op `n dwaalspoor bring nie. Soek die verklaring slegs daarin dat u bevattingsvermoë dikwels ontoereikend is om iets korrek te begryp waar `n teenspraak wat slegs deur u veronderstel word, nie hoef te bestaan nie. Dit moet vir u genoeg wees om te weet dat Ek u nooit verkeerd sal onderrig nie en dat Ek u die kennis steeds so sal oordra, dat u voordeel daaruit sal haal vir u siel. Die leer van die “karma” (noodlot) is nie geskik om u tot `n sterker geestelike strewe aan te spoor nie, dit is meer `n beweegrede vir `n lou lewenswandel in geestelike opsig. Reeds daarom is dit vir die siel van min nut en het dit ook nie My volledige goedkeuring dat u mense reken op `n herhaaldelike terugkeer tot die aarde - en daardeur nalatiger word in u geestelike strewe nie.

Die opwaartse ontwikkeling van die geestelike word weliswaar deur My gesteun en waar Ek `n sekere moontlikheid sien om u siel tot rypheid te help, daar is Ek ook tot elke toestemming bereid, ewenwel steeds ten grondslag liggend aan die wette van My ewige ordening, nooit egter deur maar willekeurige moontlikhede te skep nie. Dus moet dit vir u ook begryplik wees dat Ek u nie sal wys op `n herhaalde ontwikkelingsgang op hierdie aarde, wat `n totale mislukking van u gedurende die aardse lewe veronderstel nie. Ek sou u dadelik wil behoed teen mislukking, en daarom waarsku, vermaan en onderrig Ek u - om `n mislukking te verhinder.

Dit sou `n verkeerde manier van onderrig wees as Ek u `n ander weg in die vooruitsig stel om u doel te bereik, terwyl u die korrekte weg nog voor u het wat u dus moet gaan en kan gaan by `n korrekte koers van u wil. En as Ek u die eindelose baie beliggaminge van voorheen voor oë stel, dan is dit om u bewus te laat word van die groot verantwoordelikheid, wat u het vir die kort aardse lewensweg. Die kennis hieroor dien dus slegs om by te dra tot `n vergrote strewe. Egter nie dat u verkeerde gevolgtrekkings maak en nalatiger word in u strewe in die hoop op `n herhaling van `n beliggaming op hierdie aarde - as u nie die doel sou bereik nie.  

My Gees sal u sekerlik opheldering gee en as u uself vol vertroue tot My wend; gee Ek u deur My dienare uitsluitsel in hoeverre u denke korrek is. Want as u weet van die oneindige baie moontlikhede om tot rypheid te kom op die tallose hemelliggame in die heelal, dan sou u glad nie op die gedagte kom dat `n siel weer teruggeplaas word op die aarde nie. `n Siel wat egter nog nie volledig voltooi is nie, moet wel nog die baie personifikasies deurmaak waarin sy haarself steeds weer bewys, om dus opwaarts te kan ontwikkel. Die leer van `n reïnkarnasie van die siel berus dus wel op waarheid, maar dit wil nie sê dat die siel dan weer in die vlees gebore, op hierdie aarde sal verskyn nie. Daar bestaan talryke moontlikhede vir `n verdere ontwikkeling op ander skeppings, waar die siel in `n stoflike of geestelike vorm weer voor `n opgawe gestel word, waarvan die vervulling haar `n opstyging sal verseker. 

Wanneer `n siel nogmaals na hierdie aarde gebring word, is dit `n groot uitsondering wat `n geestelike missie veronderstel, maar wat nie veralgemeen kan word nie. Onvolmaakte siele wat van die aarde weggeneem is, sal altyd van mening wees om nog op die aarde te lewe. Hulle sal hulself in gebiede bevind waarvan hulle glo om in bomatige woeste en totaal onvrugbare streke verplaas te wees en tog bevind hulle hulself op `n ander hemelliggaam, wat ooreenkomstig hul sielerypheid voorsien is van skeppingswerke van die primitiefste aard - en wat daarom vir die siele `n armoedige en neerslagtige verblyf beteken. Dit is `n moontlikheid vir die loutering van baie materieel gesinde mense wat hul neigings moet oorwin, om dan na gelang van hul wil, op `n ander skeppingswerk geplaas te kan word om self daar verder te ontwikkel.

Maar omdat u nog te veel ’n "liefhebber" van hierdie aarde is, beteken die woord “reïnkarnasie” vir u ook maar net dat hierdie aarde die verblyfplek is van `n siel wat opnuut beliggaam is, terwyl u egter op die onvoorstelbare groot skeppingswerk van My liefde bedag moet wees, wat tog maar net vanweë die ontelbare geeste ontstaan het, wat die weg van voltooiing moet gaan en dan ook gaan op die een of ander wyse. In stoflike skeppings, solank die siel nog nie vergeestelik is nie, dit wil sê, solank sy nog nie ontvanklik vir die lig geword het nie en in geestelike skeppings, waarin ook die vergeestelikte siel self geleidelik hoër kan ontwikkel, waarin dit steeds meer uitkristalliseer en haar self bekwaam maak vir die ontvangs van die "uitstraling van Myself”. Stel uself die oneindigheid voor, beskou die sterrehemel waarvan die ontelbare sterreskeppings is van My liefdeswil, bestem vir die opneem van siele wat nog `n verdere ontwikkeling nodig het. Dan sal u begryp dat nie net is hierdie aarde die draer van wesens wat opwaarts moet strewe nie, maar dat dit waarlik nie nodig is om siele wat in die aardse lewe faal, opnuut op die aarde te plaas nie. Ofskoon dit die enigste plek vir die bereik van die kindskap van God is, kan dit tog nie willekeurig meermale gekies word as plek vir die voltooiing van die siel nie. 

Sodoende sal die leer van die reïnkarnasie op hierdie aarde as dwaalleer betitel en bestry moet word as skadelik vir die siele. Want dit verswak die wil van die mens en bring `n ernstige verandering van die wese in groot gevaar deur die vooruitsig, om die versuimde in `n volgende lewe te kan inhaal tot die uiteindelike voltooiing.

AMEN 

Die leer van die reïnkarnasie

B.D.4559 - 5 Junie 1949

Wat u verlang om te weet sal aan u bekend gemaak word, sodra u u vrae ter beantwoording aan My voorlê. Dit is vir alle mense van die grootste betekenis, as hulle self die doel stel om gedurende die aardse lewe hul siel tot voltooiing te bring. As sy vas daarin glo dat sy self eendag verantwoording moet doen voor `n regverdige God, in hoeverre sy haar aardse lewe benut het.

In `n geestelike opsig spoor die geloof die mens aan tot die grootste aktiwiteit. Dus is dit begryplik dat `n geloof aan meer moontlikhede van `n opwaartse ontwikkeling, die mens louer sal laat word in die arbeid aan sy siel. En dat hulle glo om in `n ernstige gevaar te wees omdat dit in `n sekere sin die strewe na die hoogste moontlike sielerypheid verminder, en bowendien ook My regverdigheid in twyfel trek.

Want hoe sou Ek die een of ander tot verantwoording kan roep, wanneer Ek nie vir elke mens die herbeliggaming op aarde sou toelaat nie? Op welke manier moes die beloning dan wel plaasvind van hulle wat hulle self na My wil tot liefde omvorm tydens hulle lewe op aarde, wanneer Ek hom, wat gefaal het, dieselfde geleentheid sou gee om homself een of meermale te beliggaam, met die doel om homself opwaarts te ontwikkel. Dan sou elke mens ten laaste dieselfde graad van volmaaktheid kon bereik het!

Die ligsterkte bepaal in die geestelike ryk ook die graad van saligheid. Die ligsterkte, wat die mens deur vrye wil op die aarde bereik het, is beslissend vir die arbeidsveld wat hom in die geestelike ryk toegewys word, waar hy nou meer en meer kan toeneem in wysheid en krag - dus ook in saligheid.

En sy werksaamheid is weer die bring van lig en krag tot die wesens wat lig- en kragteloos is, wat dus hulp nodig het, sowel op aarde as ook in die geestelike ryk. Hierdie dinge is bomate verblydend, sodat geen werksaamheid op aarde aan haar gelykgestel kan word nie. Daaruit volg, dat elke wese wat in staat is om lig en krag aan behoeftige siele uit te deel, hierdie werksaamheid ook wil verrig, omdat sy haarself onuitspreeklik gelukkig daarmee maak. Want hulle neem die krag van My op, en is dus in `n sekere sin `n deurgeestasie van My kraguitstraling. 

Hierdie saligmakende ontwikkelingsgang probeer elke wese te verwesenlik sodra hulle maar `n sprankie van insig het, en dus nie meer in die diepste duister van die gees verkeer nie. Dan ruil die wese egter nooit meer vrywillig sy verblyf in die geestelike ryk om vir `n lewe op die aarde nie, wat nooit meer na die stoflike omhulsel sal terugkeer nie, want die moontlikhede om opwaarts te gaan, is in die geestelike ryk ewegoed aanwesig, wanneer die wil tot liefde eenmaal ontwaak het by hulle wat al `n krieseltjie insig het.

Om haarself te beliggaam kan die siel goed doen, as sy self die wil daartoe het en daar `n edel motief aan hierdie beliggaming ten grondslag lê, soos hulpverlening aan die medemens, of die aflos van `n groot skuld wat belemmerend teenwerk om `n hoër graad van sielerypheid te bereik. Dan is dit geen terugplaas na die aarde deur My wil nie, maar die wil van die siel self is deurslaggewend.

Waar elke siel egter nou die vermoë om haarself iets te herinner van vroeër, ontneem word, is so 'n beliggaming aan die grootste gevaar verbonde, omdat die siel ewegoed kan wegsink deur haar vrye wil, omdat sy netsoos elke mens die ontwikkelingsgang moet aflê en haar vleeslike luste sal daar in die besonder na vore kom, as sy in dieselfde verleiding kom wat haar skuldig laat word het in haar vorige beliggaming. 

Stel die siel die werksaamheid in die geestelike ryk daarteenoor, wat haar langsaam maar seker hierdie graad van rypheid besorg - terwyl `n geestelike sukses deur `n herhaalde beliggaming twyfelagtig is, dan kies sy baie eerder die lot in die geestelike ryk. Maar sy bly tog met die aarde verbonde, in soverre, dat sy haarself oor die siele op die aarde bekommer en hul lot begelei. Sy sal steeds help waar sy self op aarde gefaal het, om welke rede egter die veronderstelling dat dieselfde siel haarself weer as mens beliggaam het. Want daarteen moet steeds ingebring word dat die mens op aarde elke geleentheid gebied word om self opwaarts te ontwikkel, dat die toevoer van barmhartigheid onbegrens is, dat die wil van  die mens deur die Verlossingswerk, `n sterker word kan ervaar wat alle mislukking onmoontlik maak. Dat dit haar dus heeltemal vry staan om hierdie hoë liggraad te bereik en dat hierdie voordele nie willekeurig afgewys mag word nie - as sy weer opnuut daarna vra.

Die mens het `n vrye wil en hy moet self eendag vir die gebruik daarvan verantwoording doen. Hy moet ook die gevolge daarvan dra wat uit uiteenlopende soorte lotsbeskikking in die hiernamaals bestaan, en wat hy nie eenvoudig kan omseil deur `n hernieude beliggaming nie. Want hiervan is die gevolge weer twyfelagtig, omdat elke herinnering aan vroeër hom ontneem is. 

Tog is sy wil beslissend en hy word dus beliggaam as hy wil. Maar hierdie wil is `n seldsaamheid, waardeur daar dus nie van `n meermalige inkarnering gespreek kan word nie. Bowendien is hierdie leer `n groot gevaar vir die mense as hulle hul aardse lewensgang nie ernstig genoeg opneem nie, om altyd rekening te hou met `n herhaling, wat egter agterweë sal bly.

AMEN

Oor die leer van die herbeliggaming

B.D.8180.-.17 Mei 1962

Deur die stem van die Gees kan Ek Myself aan u openbaar, as u opreg begeer om deur My onderrig te word. Ek wil slegs dat u in die waarheid leef, dat u gedagtes geen verkeerde weë gaan nie, dat u nog deur valse leringe beïnvloed word deur hom wat die waarheid wil ondermyn. Want die waarheid versprei `n lig waardeur hyself en sy aktiwiteite belig word.

Daarom moet u glo wat Ek u verkondig deur die gees. Dit moet vir u tog begryplik wees dat My teenstander alles sal doen om u in geestelike duisternis te hou, waarin hy ook `n onbeperkte mag oor u het, want sodra u in die waarheid leef, is u vir hom verlore. Hy sal dus altyd u denke verkeerd rig en elke verkeerde gedagte het duisende ander verkeerde gedagtes tot gevolg. En so sorg hy daarvoor dat ook die sin en die doel van u aardse bestaan vir u verborge bly en dat u vir uself `n heel valse beeld skep van u aardse opdrag, en hy poog dat u nie geïnteresseerd raak enige geestelike strewe nie. Hy probeer om in u die liefde vir die wêreld aan te wakker en hy sal u daarom steeds `n herhaling van u lewe op aarde as begeringswaardig voorstel, en u ook "bewyse" daarvan gee. Want u strewe na volmaaktheid word dan verswak, sodra u glo dat u steeds weer hierdie aarde mag betree, as u nog nie die volmaaktheid bereik het nie.

Hierdie voorstelling aan die kant van My teenstander is een van sy geliefste middele. Juis daarom het die leer van die reïnkarnasie baie byval gevind en is dit baie moeilik om uit te roei. Want My teenstander gaan baie listig te werk om die geloofwaardigheid van hierdie leer te bevestig, ofskoon geen mens vir sy lis hoef te swig nie. Want sodra die mens `n ernstige verlange na die waarheid het en homself tot My wend, sal hy ook die onsinnigheid insien van dit wat hy deur hom voorgestel kry - en hy sal ook duidelik die waarheid in die hart voel. Hy sal weerstand in homself voel teen dit wat van My teenstander afkomstig is, want sy ernstige verlange na die waarheid waarborg dit ook vir hom, maar baie mense is onderhewig aan sy invloed op die gebied, omdat hy dit self wil dat hulle weer na die aarde moet terugkeer, omdat die liefde tot die wêreld in hulle nog so groot is, en vir hulle is die gedagte troosvol om die aardse lewe opnuut te kan lei.

Maar weer moet u gesê word dat u steeds op `n dwaalspoor gelei word as u in `n herbeliggaming glo, al is daar ook enkele gevalle, vanweë `n spesiale rede, wat egter nie veralgemeen mag word nie. Want in My heilsplan van ewigheid is waarlik alle moontlikhede gegee, wat u voltooiing tydens die aardse lewe waarborg. Elke swakheid kan u self uit die weg ruim, omdat Ek vir u aan die kruis gesterwe het daarvoor, omdat Ek vir u die wilskrag verwerf het en u My te alle tye kan aanroep in Jesus, die Verlosser van sonde en dood en u dan ook die graad op aarde bereik wat aan u die ingaan in die ligryk verseker, waar u kan styg tot eindelose hoogtes, omdat daar dan geen beperking meer vir u is nie. Benut u egter nie u aardse lewe nie, sodat u onverlos die hiernamaals ingaan, dan sou ook `n herhaalde beliggaming op die aarde u van geen nut wees nie. Want u behou u vrye wil, terwyl die herinnering aan vroeër van u weggeneem word en u loop dan `n baie groter gevaar om weg te sink in die diepte, wat egter nooit deur My bevorder word nie, maar steeds verhinder word. 

Daar kan nou al op aarde vir u `n lig ontsteek word, sodat u die kennis kan ontsluit van u vroeëre afvalligheid van My en van My plan om u terug te voer, dan sien u ook duidelik die weg voor u wat u moet aflê om uself te voltooi. Dan sien u ook in dat die leringe valse dwaallere is wat u `n volgende gang oor die aarde in die vooruitsig stel. Want dit spreek dan My heilsplan van ewigheid af teen, wat in alle wysheid en liefde deur My gegrondves was om vir u die bevryding uit die vorm moontlik te maak, waartoe u vrye wil vereis word. En omdat u vrye wil korrek beslis, laat Ek u steeds weer die waarheid deur Myself toekom wanneer u hierom vra, as u self begeer om in die waarheid te lewe. Maar u sal begryp dat My teenstander alle mag gebruik wat u hom verleen, en dat hy dwaallere aan u sal voorstel, solank u nie deur `n ernstige verlange na die waarheid sy werksaamheid afwys nie. Want nooit sal hy sy dwalinge kan volhou waar Ekself as die Ewige Waarheid as beskerming teen dwaling aangeroep word nie. Want dan is hy volkome magteloos, omdat die lig wat van Myself uitstraal, hom ontmasker en daarom sal hy die Lig steeds ontvlug.

AMEN

Oor die herbeliggaming

B.D.7312 - 20 Maart 1959

U almal moet weet dat u nie na eie geloof die aardse weg as mens kan herhaal nie, maar dat u wel een eenmalige geleentheid moet benut, as u nie eens deur bitter berou gepla wil word deurdat u deur u eie skuld onvoltooid die geestelike ryk ingegaan het nie.Die veronderstelling: So dikwels as wat u wil die aardse lewe te kan herhaal, totdat u die graad van volmaaktheid bereik het, laat u lou word in u geestelike strewe en daarom is so 'n leer skadelik vir die heil van u siel. Dit is `n gevaar, want baie mense het deur die leer nalatig geword in die arbeid vir hulle siel en hulle hoop steeds, om hulle in `n nuwe lewe reg te kan maak wat hulle nou versuim het.

Dog so 'n leer is `n dwaling. U moet die barmhartigheidsgawe van die beliggaming as mens ten volle benut. Want as u eenmaal die ryk hierna ingegaan het, dan is u aardse ontwikkelingsgang afgesluit en alle verdere ontwikkeling hang nou af van u ingesteldheid in die geestelike ryk - en dit kan heel anders wees. U kan met `n goeie wil, met werksame hulp van die ligwesens en doeltreffende voorbede van mense ook nog vooruitgang in die hiernamaals boek en ook eenmaal tot saligheid kom. Maar daarvoor moet u heelwat meer krag aanwend as op aarde.  

U kan egter ook wegsink in die diepte, as u 'n verstokte hart het en in die geheel nie van goeie wil is nie. En in die geval sou dit waarlik `n nie-goddelike daad wees om u die beliggaming op die aarde nogmaals toe te staan, wat nooit `n geestelike vooruitgang sou waarborg nie, omdat die vrye wil altyd beslissend is en u die herinnering aan vroeër moet mis, terwille van die vrye wil. Is u egter wel van goeie wil, dan kan u ook hierdie rypheid in die geestelike ryk verkry, waardeur u verseker salwees van ligtoevoer en dus ook van `n mate van saligheid wat voortdurend verhoog kan word. En dan het u geen verlange meer om `n vleeslike liggaam aan te neem en `n volgende beliggaming op aarde deur te maak nie. Die enkele gevalle waarin dit kan voorkom het hulle heel besondere redes, maar is nie as norm aan te merk nie, sodat die leer van die reïnkarnasie nie daarvan afgelei kan word nie. 

Dit is nie so dat die mens die voltooiing op aarde nie sou kan bereik nie, want daarvoor het Jesus Christus aan die kruis gesterwe, sodat dit moontlik is dat `n eenmalige gang as mens oor die aarde hom die volkome bevryding uit die vorm kan oplewer. Dit is enkel en alleen die wil van die mens wat gefaal het, waarvoor hy dan ook die gevolge op homself moet neem: `n Onsalige toestand in die geestelike ryk, wat hy egter na eie wens willekeurig kan afbreek en verander. Bowendien gaan alles volgens God se wil opwaarts, slegs die wil van die mens kan agteruit gerig wees. En dus sou dit die plan van die goddelike ordening teenspreek, wanneer deur Sy wil `n wese weer in `n agter hom liggende vorm geplaas sou word wat hyself nie goed benut het nie. Daarom kan daar gerus van `n misbruik van `n barmhartigheidsgeskenk gespreek word, waarvoor hy homself nou ook moet verantwoord en die gevolge daarvan op homself neem. 

`n Herbeliggaming kan plaasvind in besondere gevalle, sodat ligsiele hulleself byvoorbeeld op die aarde kan beliggaam met die doel om te help, en hierdeur hulle groot liefde vir die noodlydende mensdom tot uitdrukking bring. Hulle neem dan nogmaals die gang oor die aarde aan as mens op hulleself om die medemens te help in geestelike nood.

En so kan daar dus met reg geglo word dat daar mense op die aarde vertoef wat van "bo" neergedaal het, maar wat dit egter self nie weet nie. Die medemens kan dit miskien wel vermoed, maar nie met sekerheid beweer nie. Nog baie minder egter is die beweringe geloofwaardig dat mense hulleself meermale op aarde bevind, by wie geen geestelike missie te bemerk is nie.

Die leer van die herbeliggaming is `n gevaar vir die mense, want die enkele gevalle word veralgemeen en die verantwoording van die mens word buite beskouing gelaat en wyk voor die sorgloosheid van hom wat glo om steeds weer te kan goedmaak wat hy versuim het. Die insig sal hom later in die geestelike ryk swaar belas, want nooit is dit vir die mens moontlik om in te haal wat hy deur eie skuld gedurende sy aardse lewe versuim het nie.

Hy kan wel ook daar nog `n sekere liggraad bereik en dit steeds meer verhoog, hy sal egter nooit die hoogte van die kindskap van God kan bereik nie, want om dit te bereik, is slegs op aarde moontlik. En hy is bowendien in groot gevaar om in die hiernamaals nog weg te sink in die diepte, as hy die geleentheid nie aangryp en met behulp van die ligwesens opwaarts streef nie.

AMEN

Reïnkarnasie - ja of nee? 

B.D. 5062 - 12 Februarie 1951

Waar dit in u nog donker is sal u van bo lig gegee word, want My dienare het `n opdrag om die lig beskikbaar te stel aan almal wat daarna verlang. Wat tot verligting van die gees bydra, word aan hulle verskaf, omdat hulle duidelik die waarheid van dwaling kan onderskei en Hom steeds voor oë hou, wat die Ewige Waarheid Self is.

U, My aardse kinders is bestem vir die hoogste saligheid wat Ek vir u kan berei. Maar steeds na u eie wil sal ook u mate van saligheid wees, want u wil bepaal Ek nie. Die hoogste saligheid veronderstel egter ook die hoogste eise aan u wil. Want om die kindskap van God te bereik, wat u verseker van die erfdeel van die Vader, moet u volmaak wees, soos wat ook u Vader in die Hemel volmaak is. Ek vra oneindig baie van u sterflinge, maar Ek gee nog oneindig baie meer. Wat Ek van u vra is om uself geheel volgens My wil te voeg en uself om te vorm tot `n hoë graad van liefde. Oneindig verskillend kan die graad van saligheid wees in die ewige lewe, steeds volgens die graad van liefde wat u in u laat opvlam en tot werksaamheid ontplooi.

Die werke in liefde bepaal dus die graad van rypheid en tewens ook die van die saligheid, waaruit volg dat die kindskap van God `n volledige lewe in liefde op die aarde vereis. Dat die wese van die mens tydens die aardse lewe omgevorm word tot liefde, tot My ewebeeld, tot My ware kind, vir wie Ek al die salige vreugde berei het soos Ek dit beloof het. In `n eenmalige lewe op die aarde moet die siel die kindskap van God bereik het, omdat hierdie hoë graad van rypheid in die ryk hierna nie meer bereik kan word nie, ofskoon `n wese ook daar nog tot `n ondenkbare volheid van lig kan kom.

Wel kan `n Ligwese die kindskap van God verwerf, as hy ten behoewe van `n leiersfunksie homself nogmaals op die aarde in die vlees beliggaam. Wat egter `n besondere swaar lewe vol leed met hom saambring, saam met `n verlossende taak op aarde, wat die aanleiding is van sy hernieude beliggaming. Slegs wesens wat al `n hoë graad van lig bereik het, strewe `n herbeliggaming op aarde na, maar slegs uit liefde tot die dwalende mense, om hulp aan hulle te wil verleen in tye van die grootste geestelike nood.

Daarenteen is elke lig ontvangende siel in die geestelike ryk in `n sekere mate ook salig te noem. En hierdie saligheid is voldoende om die wil tot hulp in haar op te wek vir die wesens wat nog in duisternis smag, en waarvan hulle die toestand ken en wil verbeter. Daar is geen ligsiel wat nie hierdie wil tot hulp in homself het nie, want die ontvangs van lig vereis eerstens liefde, en liefde wil haarself steeds weer uiter. En elke buitengewone werk van liefde in die geestelike ryk verhoog die saligheid van die wese en so 'n wese verlang nooit meer na die aarde terug nie. Sy sien immers `n groot arbeidsveld vir haar liefdeskrag en ondervind ook die steeds toenemende volheid van lig en saligheid. En teen sy wil in word geen wese weer op die aarde geplaas nie, omdat dit teen My goddelike ordening sou wees. Bowendien is hierdie wil by wesens, met maar `n geringe mate van lig, nie aan te tref nie. Slegs buitengewoon hoë geesteswesens daal na die aarde neer om die bogenoemde taak te volvoer. Sodra die siel maar `n geringe graad van insig haar eie gemaak het, ken sy ook die moontlikheid om haarself verder te ontwikkel in die geestelike ryk. Want dan het die liefde in haar ontvlam, anders sou sy nog in totale duisternis verkeer het. 

Is `n siel egter nog geestelik blind, dan kan die verlange na die aarde in haar opduik. Maar nooit met die doel om tot geestelike voltooiing te kom nie. Dit is slegs die verlange na die materie wat haar na die aarde dryf, en die verlange word nie van My kant af vervul nie. Want daardie verlange is in die hiernamaals makliker om te oorwin as op die aarde, en sonder oorwinning van die verlange is daar geen lig, geen geestelike vooruitgang nie. Wie op die aarde versuim het om self `n sprankie insig te verwerf, die is ook in die hiernamaals in diepe duisternis en `n hernude plasing van hom op die aarde sou geen daad van erbarming wees nie, wel `n handeling teen My ewige ordening, wat `n geleidelike vooruitgang nastreef en alle agteruitgang deur My wil uitsluit.

`n Herbeliggaming sou in dié geval `n onregverdige vereffening van die siel vir die faal op die aarde wees. Dit sou geen liefde en barmhartigheid van My kant wees nie, maar `n ontsaglike las vir die siel, as sy vir die tweede keer die verantwoordelikheid op haarself sou moet neem, sonder die sekerheid om haar doel te bereik. En sy sou haar doel ook nie bereik nie, omdat die herhaalde beliggaming begryplikerwys baie hoër eise aan haar sou moet stel, om die buitengewone voorreg te vereffen - terwyl haar wil daarom vry bly. En sy sou dan twee maal `n wilsproef moet aflê, wat net soveel sou beteken, as sou Ek die lewenstyd van `n mens op aarde verdubbel en sodoende `n bestaande natuurwet omseil.

Bowendien daardeur, sou `n siel wat eenmaal op die aarde gefaal het, opnuut deur My teenstander gebind word en sou haar wil verswak, want die weg na My, die goddelike Verlosser, sou haar deur die wêreld van Satan versper word, want haar verlange geld vir die wêreld asook die materie.

Slegs die wil van die wese is altyd beslissend, maar hierdie wil voel niks vir `n hernieude plasing op aarde as die siel maar `n sweempie van insig besit nie. `n Nog geheel in die donker dwalende siel, word die hernieude plasing egter nie toegestaan nie, omdat My wysheid die gevaar en die meestal vergeefse van `n tweede gang oor die aarde ken. En My liefde bevorder geen agteruitgang nie, maar slegs `n vooruitgang. 

My wet van ewigheid is opbou en vooruitgang. Van My kant af word slegs moontlikhede tot opwaartse ontwikkeling begunstig, wat weliswaar ook sonder sukses kan bly - maar dan wel vanweë die vrye wil van die wese. `n Agteruitgang word dus slegs veroorsaak deur sy wil, maar nooit deur My wil nie. Enkele gevalle van `n weer terugkeer na die aarde het hul rede, hoewel mense daarom nie mag aanneem dat elke siel willekeurig weer tot die aarde kan terugkom nie, as sy eenmaal hierdie weg afgelê het - sonder of met min sukses.

Maar dat die siel altyd weer verpersoonlik word, staan vas, omdat sy haar opwaartse ontwikkeling in die ryk hierna moet voortsit en daarom haar steeds aangewese werksaamheid vereis wat sy uitvoer in `n nuwe beliggaming op een van die ontelbare skeppings - wat vir die geestelike dien as plek om ryp te word. Maar die werksaamheid en die opdragte is anders van aard as op die aarde en word vir u mense ook nie begryplik gemaak nie. Steeds bly die prinsiep van verlossing en voltooiing - die dienende liefde.

Ontelbare moontlikhede staan My tot beskikking om op die siele wat nog onryp van die aarde heengegaan het, gunstig in te werk. Die lewe op hierdie aarde was `n buitengewone moontlikheid wat sukses beloof; om dit nie te benut nie, kan egter nooit meer as sodanig goedgemaak word dat die wese dit later kan ewenaar deur `n willekeurige aantal kere weer op die aarde beliggaam te word nie, om welke rede die leer van `n herbeliggaming dus misleidend is. En daarom mag enkele geregverdigde besondere gevalle van `n herbeliggaming van siele op hierdie aarde, u tot hierdie slotsom bring nie, wat baie eerder nadelig as voordelig sou wees vir die siel.

Die vrye wilsbeslissing van `n siel moet op aarde in `n eenmalig lewe geneem word, met die hulp van die goddelike Verlosser Jesus Christus. Wie Hom afwys, het vir homself `n buitengewone barmhartigheidsgawe verspeel en hy moet worstel in die hiernamaals totdat hy tot insig gekom het, en daar nog aanspraak maak op Sy hulp.

Want die kruisdood van Jesus is van so `n geweldige betekenis vir die verlossing van al die geestelikes, dat al net die wil van die mens om verlos te word, al voldoende is; en dat `n wil wat faal, egter die gevolge moet dra; `n Ontsaglike moeilike ontwikkeling omhoog in die geestelike ryk, of `n wegsinking in die diepste diepte, wat weer `n gang deur die materiële skepping as gevolg het. Dus `n reïnkarnasie, wat `n baie moeilike saak is, `n eindelose, voortgaande, smartlike toestand van kwelling, tot die stadium wat die mens hom weer die vrye wil bring en daarmee weer opnuut die moontlikheid gee om `n wilsbeslissing te neem.

Geen wese sal vir ewig verlore gaan nie, maar wanneer sy tot saligheid sal kom, bepaal die wil van die mens self. Maar die wet van die ewige ordening bly bestaan, want My Wysheid en liefde, wat ewig en onveranderlik is, lê dit ten grondslag aan.

AMEN

Elke ontwikkelingsfase is eenmalig in `n verlossingsperiode

B.D. 2873-2875 - 7 September 1943

Die wette van God is sedert ewigheid vasgelê, en volgens die wette voltrek die algehele opwaartse ontwikkeling in die materiële homself in die geestelike ryk. Daar bestaan skeppings van die menigvuldigste soort, stoflik asook geestelik. En al hierdie skeppings het slegs die bedoeling, om die geestelike wat ver van God verwyderd is weer tot Hom terug te lei. Maar elke stadium van ontwikkeling is verskillend, soos wat ook afsonderlike skeppings geheel verskillend is. Dus is hierdie skeppings volgens hulle aard steeds aangepas by die rypheidsgraad van die geestelike waarvoor dit tot verblyfplek sal dien.

Daar is altyd sprake van `n opwaartse ontwikkeling van die geestelike, sodra hulle in die "jy moet" toestand deur die materiële skepping gaan. `n Stilstand of `n agteruitgang in die ontwikkeling kan plaasvind in die laaste stadium van die materiële skepping as mens. Daarna egter, kom die geestelike onherroeplik in die ryk hierna, waar geen stoflike skeppings meer is nie. Maar ook dan kan daar `n stilstand of teruggang op te merk wees, omdat die wese ook in die geestelike ryk sy vrye wil behou, wat slegs uiters verswak is, as die wese slegs `n geringe rypheidsgraad bereik het. Net soos in die aardse lewe hang egter die opwaartse ontwikkeling af van werksaamheid, wat vir die mense op die aarde onbegryplik is en ook sal bly. Hulle begryp nie die betekenis daarvan nie, want hulle dink dat welke werk ookal, afhanklik is van aardse skeppings. Hulle glo dat daar vir elke besigheid (ding) aardse, dit wil sê, stoflike skeppings nodig is. En as gevolg daarvan, verdedig hulle die opvatting dat die siel weer in die sfeer sal terugkom, waarin sy tevore haar opwaartse ontwikkeling negeer het. Dat sy dus weer tot die aarde terugkeer om daar voort te gaan waar sy opgehou het, sodat die siel dus haar onderbroke ontwikkelingsgang altyd weer kan herhaal, tot uiteindelike voltooiing. 

En hierdie veronderstelling lei tot `n leer wat nie volgens die waarheid is nie, maar oral byval vind en oral versprei word as die leer van die reïnkarnasie op die aarde. Slegs baie min mense kan begryp hoe skadelik hierdie leer is vir die mensdom, as dit nie weerlê en reggestel word nie.

Want daardeur word in `n sekere mate die wet van God omvergewerp, want volgens die plan van die goddelike wysheid moet alles vooruitgaan, as dit wil hoër gaan. Die herbeliggaming van die siel op die aarde sou `n aweregse ontwikkeling beteken wat van God sou uitgaan, dus Sy wet heeltemal sou teenspreek, wat `n geleidelike vooruitgang eis. Die wese kan homself uit vrye wil wel negatief ontwikkel, maar hy word nooit deur God se wil teruggeplaas in `n toestand wat hy reeds eenmaal oorwin het nie. Nooit mag die wese dus volgens eie besluit `n proses herhaal waarin hy tevore gefaal het nie. Hy het nog baie duisende moontlikhede om homself verder te ontwikkel, egter altyd op ander skeppings en onder ander voorwaardes.

B.D 2874

In die geestelike wêreld is die siel self die skepper van haar omgewing. Sy beweeg self in `n ryk wat sy vir haarself skep deur haar wense en begeertes, deur haar denke en wil. Maar alle dinge is nie meer stoflik nie, maar ook nie geestelik onverganklik nie, maar dit is fantasieë, dit is wensbeelde wat vergaan, hoe meer die siel haarself verlangend daarna wend. In die selfgeskape ryk kan die siel, net soos op aarde, die verlange na die materie bestry en oorwin. Sy kan egter ook voor haar swig en steeds meer die materie begeer, wat sy in haar duistere toestand nog as werklik beskikbaar waan.

Die siel kan dus glo om op aarde te lewe en eindelose lang tye in die waangeloof bly, om dan, óf langsaam haar gebrekkige toestand te herken en van haar verlange na wêreldse goedere af te sien, óf sy kan haarself ook steeds dieper in die materie verstrik, wat gelyk staan aan `n geestelike agteruitgang, wat ten laaste eindig in die hernieude kluistering in die vaste vorm. Want die verlange van die geestelike word steeds in soverre beantwoord, dat die materie waarna sy verlang, ook haar omhulsel word.

`n Negatiewe ontwikkeling in die hiernamaals lewer dus vir die siel die reïnkarnasie op. Sy moet die eindelose lang ontwikkelingsgang op aarde nogeens gaan, om na duisende van jare weer as mens die laaste lewensproef op aarde te kan aflê.

Daarenteen is die opwaartse ontwikkeling in die geestelike ryk onafhanklik van die materiële omgewing. Want eers as die siel haarself vrygemaak het van die verlange, gaan sy ook weer die weg omhoog. Dan het sy nie meer die aarde as verblyfplek nodig nie, want sy het in die hiernamaals dieselfde moontlikhede om in dienende liefde besig te wees. Die siel het haar dan as`t ware by `n geestelike werkgemeenskap aangesluit, wat buitengewoon aktief is op `n wyse wat vir die materieel ingestelde mense onbegryplik is. Aan alle wesens word die geleentheid gebied om in die hiernamaals opwaarts te strewe, en in die toestand van insig word hierdie moontlikhede ook ywerig benut. Die siele wat nog in volledige duisternis verkeer, moet egter uit vrye wil na God strewe.

Om hierdie wil in hulle op te wek, is die werk van die wesens wat in die Lig staan. Wat deur hulle volmaaktheid die kennis ontvang het en wat dit nou aan hulle, wat nog in die duisternis van gees verkeer, in liefde probeer oorbring. En so is daar in die geestelike ryk nog genoeg moontlikhede om geestelike rypheid aan die siele te verskaf.

BD 2875 

Elke ontwikkelingsfase van die geestelike vind maar eenmaal plaas in die tydsbestek van `n verlossingsperiode, selfs al het hy nie die staat van sy vrye wil benut nie. Want dan gaan hierdie ontwikkelingsfase vergeefs by die wese verby en hy moet die gevolge daarvan in die geestelike ryk op homself neem. Maar aan die geheel aan God weerspannige, by wie die eindelose lang gang oor die aarde nie by magte was om die weerstand te breek nie, word die geleentheid nogmaals gebied om in `n nuwe beginnende aardperiode, in die mees vaste vorm beliggaam, `n nuwe fase van ontwikkeling te kan deurmaak. En dan is dus ook die geestelike, wat self vanuit die "jy moet" toestand weer omhoog tot mensesiel ontwikkel, sy verblyf in `n menslike liggaam toegestaan, as laaste proef van die wil. Hierdie herbeliggaming kan dus plaasvind. Maar dit is `n gebeurtenis van so `n enorme omvang, dat dit as die verskriklikste aan die mense voorgestel moet word, ofskoon dit ook `n daad van God se barmhartigheid is, omdat die geestelike na eindelose lang tye uit sy gevangenskap verlos word. Dat die menslike siel egter, nadat sy reeds eenmaal die weg oor die aarde afgelê het, weer op dieselfde aarde geïnkarneer word om tot rypheid te kom, is onwaar. 

Plaas God `n siel wat reeds tot die ligryk behoort weer op die aarde, dan is dit slegs `n daad van hulp bereidheid. Want so 'n siel word `n taak opgelê wat tot verlossing van die onvrye geestelike op die aarde vervul moet word. Sodoende beliggaam `n ligwese dus homself, wat reeds die rypheid van siel verwerf het, om nou seënryk op die aarde te werk, al lyk dit skynbaar asof hy die ontwikkelingsgang net so moet aflê soos elke ander mens. `n Terugplasing op die aarde met die doel om tot volle ontwikkeling te kom, om die versuimde uit `n vorige lewe op aarde in te haal, sou nie aan die wysheid van God beantwoord nie, want dan sou die opwaarts gaande ontwikkeling daardeur onderbreek word. Die terugplasing uit die geestelike in die stoflike toestand sou `n agteruitgang beteken en dit sou `n teken wees van die verwydering van God uit eie wil, wat geen geestelike strewe sou kenmerk nie. Maar vir die wat na God strewe, is daar in die geestelike ryk waarlik genoeg moontlikhede, waar die geestelike homself kan bewys en dus ryp kan word en self opwaarts ontwikkel.

Daarenteen kan geestelik hoogstaande wesens, wat nog nie die kindskap van God bereik het nie, deur `n beliggaming op aarde met die doel van `n bepaalde missie, wat dan ook met ongelooflike swaar lewensomstandighede verbonde is, die kindskap van God bereik - wat egter steeds `n bepaalde graad van rypheid in die hiernamaals vooropstel.

Die leer van die herbeliggaming is deur mense opgestel, want dit kom voort uit hulle wense en word daarom steeds weer bepleit, terwyl die suiwer waarheid wat na die aarde gebring word, deur baie verkeerd begryp word, en daarom so verander word soos wat dit vir hulle wenslik lyk. Want die verlange na hierdie aardse wêreld is by hulle nog te groot, daarom is die gedagte om nogmaals tot die aarde te mag terugkeer vir hulle troostend en bevredigend. Maar vir die geestelike ontwikkeling van die mens is hierdie leer van die herbeliggaming `n belemmering, en daarom sal steeds weer daarteen gestry word deur die suiwer waarheid vir hulle te verbrei. AMEN

Herbeliggaming of besetenheid? 

B.D.8291 - 4 Oktober 1962

U mag geen enkele geval van besetenheid as `n reïnkarnasie van die siel aansien nie, wat `n terugplasing uit die ryk hierna na die aarde met as doel `n hernieude gang oor die aarde as mens het. Nog steeds hou onryp geeste hulleself in die nabyheid van die aarde; siele, wat reeds die weg deur die vlees gegaan het en in die diepste geestelike duisternis gesterwe het. Die ligryk is vir hulle nog geslote en hulle storm dus uit in `n ryk van die laagste geeste wat oral is waar hulle hulleself ophou. Hulle kan hulleself nie losmaak van die plek op die aarde waar hulle werksaam was nie. Hulle val die mense lastig op velerlei maniere, vernaamlik deur te trag om hulle gedagtes, hulle bose neigings en hulle hartstogte oor te bring op mense wat `n ingesteldheid het wat na hulle eie karakter neig. Want die mens is maklik beïnvloedbaar en vervul gewilliglik die geeste se begeertes - terwyl hulle doen waartoe hulle deur die geeste aangespoor word. En hierdie invloed is baie dikwels opmerkbaar as die mense hulleself nie bewustelik vrymaak nie, hulle luste nie bestry nie en My nie om hulp bid nie. Is hulle egter ongelowig, dan het hierdie geestelike kragte `n vrye spel en sal hulleself steeds meer uitlewe en die mense tot goddelose handelinge dryf - wat in die laaste tyd voor die einde besonder op die voorgrond sal tree.

Maar steeds is dit slegs `n beïnvloeding deur middel van gedagtes - dit is geen geval van besetenheid nie. Ook die gevalle waar mense volledig beheer word, sal in die eindtyd baie duidelik na vore kom, sodat dit vir hulle medemens onbegryplik sal wees wat `n mens aan boosheid en misdade van allerlei aard kan volbring. Hierdie mense kan innerlik nie die nodige krag tot weerstand bied nie, want hulle het `n totaal verswakte wil en dan slaag die bose geeste om heeltemal besit te neem van die liggaam om homself in die liggaam uit te leef, alle slegte eienskappe bring hulle op hulle oor en laat hulle handelinge uitvoer wat hulleself as mens gedoen het. Hulle slaag om die siel van die mens te verdring en hulle eie wil te laat oorheers.

Die bose gees neem onregmatig `n menslike liggaam in besit waaruit hy egter ook altyd weer verdryf kan word as die siel self, of `n mens uit haar omgewing, slaag om homself innig aan My oor te gee en My om hulp te bid. Want dan kan en sal Ek die bose gees gebied om die liggaamlike omhulsel te verlaat. Maar die ongeloof en die liefdeloosheid van die mense verhinder My dikwels om in te gryp.

En so 'n inbesitneming is ook dikwels deur My toegelaat tot loutering van die betrokke siel self en ook van haar omgewing, soos wat dit ook moontlik is dat die bose gees, as hy uitgewoed is, homself besin en homself verbeter, dat hy die verskriklike uitwerking van sy bose wil insien.

Want soms word daar rekenskap van die mens vir sy onmenslike dade gevra, en moet hy `n lang lydingsweg deurmaak. En dan word die bose gees elke verdere moontlikheid ontneem om die mens aan te spoor tot dade wat syself sou doen, wanneer sy nog as mens op die aarde sou lewe. Dan verlaat sy uit haarself die liggaam en die eintlike siel neem nou ook die staat van lyding gewillig op haarself. Maar ofskoon sy vry is van alle skuld, dra sy tog die straf tot loutering. Sy kan daardeur vinniger ryp word as in `n lewe van onverskilligheid sonder `n besondere skuld. 

En die onderskeid moet u altyd maak, dat gevalle van besetenheid geen herbeliggaming van vyandige siele is nie. U moet weet dat die hel alles in die eindtyd uitgebraak het en die vors van die duisternis sy aanhang aanspoor om tot die uiterste te gaan. 

U moet weet dat ook hierdie bose geeste hulleself nog kan red van die lot van `n hernieude kluistering, as hulle dit self maar wil. Want spoedig kom die dag van vereffening en elke wese moet dan rekenskap gee hoe hy die tydjie benut het, wat hom ten behoewe van sy vrywording uit die mag van My teenstander toegestaan is.

AMEN 

Vrae oor rasse - Die leer van die herbeliggaming   

B.D. 884 - 22 Augustus 1964

Hierdie vrae is nie so maklik om te beantwoord nie, omdat u alles vanuit die gesigspunt bekyk dat u mense, uself slegs in die aardse lewe positief ontwikkel. Steeds word aan u gesê, dat die aardse lewe die enigste weg is om die kindskap van God te bereik en dat u dit met goeie wil ook kan bereik. Tog is dit maar net vir baie min mense moontlik, en in die besonder in die tyd van die einde - waarin die liefde totaal afgekoel het.

U dink egter nie daaraan dat die ontwikkeling in die ryk hierna verder gaan nie. Dat Ek baie skoolgeboue het, waarin, weer met `n goeie wil, voortgesit kan word wat op hierdie aarde versuim was, ofskoon die doel van die kindskap van God nie meer bereik kan word nie. Waarin die wese egter ook weer kan wegsink in die diepte, en dat My erbarmende liefde, wat om u voorbede vra, die wesens te hulp kom. 

U moet steeds met ewige lang tye reken, sodra `n verlossing deur Jesus Christus nie plaasgevind het nie. Maar vir My is duisend jare soos één dag. En as u nou die vraag stel of daar `n moontlikheid tot vereffening is vir diegene wat deur My wil as "kleurling" beliggaam is, dan stel Ek u die teenvraag: Weet u dan of `n blanke sy beliggaming nie misbruik en teen God in handel nie? Welke nut het dit wanneer hy in kennis ver bo die eersgenoemde staan, as hy totaal ongelowig is en sy lewe sonder liefde deurbring. Terwyl die inbors van die eerste daarenteen goed kan wees en hy dus ver bo die ander staan. 

Die grootste euwel wat `n mens eie kan wees is die ongelowigheid, want dan bevind hy homself nog in die mag van hulle wat hom na benede trek. Sulke mense kan ook nie in één aardperiode verlos word nie. Hulle keer egter nie weer as mens na die aarde terug nie, maar hulle word weer in die materie gekluister net soos wat hulle hulleself in die hiernamaals bevind, wat in die diepte weggesink het en by wie die Verlossingswerk geen resultaat gehad het nie. In so 'n geval is één verlossingsperiode nie voldoende nie. Net soos wat die sogenaamde halfwilde menserasse hulle eerste beliggaming op hierdie aarde belewe, en net soos hulle in die hiernamaals, nie hulle opwaartse ontwikkeling nastreef nie, wegsink en weer opnuut gekluister word. 

Hierdie kluistering vind dus steeds plaas by die omvorming van die aarde met as doel om die goddelike ordening weer te herstel. Maar tog is dit geen herbeliggaming soos wat u mense dit vir uself voorstel nie, naamlik, dat u hierdie herbeliggaming volgens geloof begeer, en dat hierdie begeerte dan ook in vervulling sal gaan. U stel alles vir uself as begrens voor, sowel met die oog op hierdie tyd, asook op die gebied waarheen u verplaas word. U reken nie met ewigheidsbegrippe nie, wat ewenwel vir u mense belangrik is. En voor so 'n ewigheidsbegrip staan u as die omvormingswerk van die aarde plaasvind, want dan sal alle mense die weg van ontwikkeling van vooraf aan moet begin. Maar nie soos wat u dit begeer nie, naamlik dat u weer ter vervolmaking na die aarde sal terugkeer nie. Die volmaak wording is op hierdie aarde moontlik, maar dit vra u volledige wil en u algehele inset. Dat die doel egter nie meer nagestreef word nie, daarvoor gee die mense self die verklaring aan u, want hulle is liefdeloos en heeltemal sonder geloof. Waar Jesus Christus egter ernstig aangeroep word in gees en in waarheid en waar Hy nog as Verlosser gesien en erken word, daar is ook liefde. En die liefde waarborg ook dat die mens volmaak sal word soos wat sy Vader in die Hemel volmaak is.

`n Siel wat nog nie tot rypheid gekom het nie, word in die hiernamaals deur tallose helpers bygestaan, wat haar verseker omhoog lei. Is sy egter onwillig, dan sink sy weg in die diepte, maar kan ook daar nog verlossing vind. Is alle bemoeienisse van die ligwêreld egter tevergeefs, dan word sy weer aan die einde opnuut gekluister. 

As u dus weet dat die mate van liefde beslissend is vir die mate van insig wat die siel het by die skeiding van hierdie wêreld, dan kan u ook begryp dat alle geestesrigtings, wat hulleself beywer om die liefde tot ontplooiing te bring, asook die herkenning van Jesus Christus, voor of na die oorlye `n gevolg het. En weer sal hierdie siele ook verlossing vind, sodra hulle Hom herken. Dit sou dan dus ook nie nodig wees om nogmaals op aarde beliggaam te word nie, om nou sodoende die geloof in Hom te vind nie.

Maar dit moet u in die oog hou, dat ook hierdie geestesrigtings eers op hoogte moet wees van die goddelike Verlosser en dat dit dus by hulleself lê of hulle My om hulp versoek om hulle die korrekte opheldering te laat toekom. Want hierdie eis van My is tereg, dat mense aan Myself om opheldering vra oor sulke probleme wat slegs Ekself kan oplos en dat Ek ook vir hulle sal onderrig wat die ernstige wil het om die waarheid daaroor te ken. En so gou as wat hulle dit nie nalaat nie, kan hulle ook aanspraak maak op die kindskap van God. Want hulle sal dan, waar hulle dit kan, hulle kennis ook versprei. 

Die reïnkarnasie op hierdie aarde is dus in geen geval noodsaaklik nie. Daarenteen word van die kant van die ligwêreld `n tweede beliggaming afgesmeek terwille van `n missie wat slegs `n liggees op hierdie aarde kan vervul. Die missie kan dan egter ook aan die wese die kindskap van God gee, waar hy egter self nie daarvan op hoogte is nie en dit slegs vermoed deur die missie wat aan hom opgedra is.

AMEN

Die aardse weg van die engele

B.D.6858 - 26 Junie 1957

Om die weg oor die aarde te mag gaan is ook die wens van nie gevalle wesens, wat wel in onvoorstelbare saligheid lewe, maar tog nog nie tot die hoogste volmaaktheid kan kom nie, tot die kindskap van God, waarvoor die gang oor die aarde vereis word. Die wens van hierdie wesens word ook vervul en hulle gaan nou deur matelose swaar lewensomstandighede heen oor hulle weg. Hulle sal meestal ook die laaste doel bereik, ofskoon hulle as mens nie weet waar dit vandaan kom nie. 

Hulle word dikwels bomate en swaar beproef en hulle aardse lewe is ook besonder swaar en vol leed. Hulle siele is egter in toenemende mate tot liefde bereid, omdat dit van Bo kom. Daarom kom hierdie mense baie vinnig tot die insig in die doel van hulle aardse lewe, en hulle streef die doel vasberade na, ondanks `n uiterlike swaar lot, ondanks siekte en nood van allerlei aard. Om die kindskap van God te bereik, is vir hierdie wesens uit die geestelike ryk die allerhoogste doel, wat egter slegs deur die oorwinning van die afgrond bereik kan word.

Daarom sal, vernaamlik in tye van `n geestelike lae peil van die mense, sulke wesens hulleself juis laat beliggaam, om lig in die wêreld te bring waar diepe duisternis heers. Want waar `n liefdevolle mens op aarde werksaam is, sal steeds `n sagte lig skyn wat die siele van die mense weldadig sal ontroer. En die ligwese neem altyd so 'n sagte ligskynsel met haarself saam na die aarde, omdat die liefde in die siel nie meer ontsteek hoef te word nie, maar reeds as vlammetjie straal by die begin van haar aardse lewe. 

Maar sulke mense sal ook meer as normaal vyandelik bejeën word en moet dit daarom ook self naleef, dus ook die wilsproef aflê wat vir elke gang oor die aarde vereis word. Want op hulle sal die teenstander sy kragte ook in besondere mate beproef, omdat hy hoop om hulle tot `n val te bring, wat hom eertyds nie geluk het nie. Die mens is egter nie weerloos aan sy mag oorgelewer nie, omdat sy geestelike vriende hom tersyde staan en hom die krag laat toekom wat hy ook altyd van God sal afsmeek. Want die verbinding met God gee `n siel van Bo nooit op nie, ofskoon dit volkome vry is in haar wil en handeling.

En in tye van geestelike vervlakking staan daar steeds weer onder die mense lig - en liefdesbodes op, mense wat hulleself openlik vir God uitspreek en vir Hom en Sy ryk besig is. Mense wat deurdronge is van Sy Gees en wat die goddelike Verlosser Jesus Christus met ywer en oortuiging verkondig. Hulle sien hulle lewensopgawe (lewenstaak) daarin, om ook die medemens na die kruis te lei, "omdat hulle die betekenis van die kruisoffer beter begryp”, en ook op hoogte is van die gevaar waarin die mense hulleself bevind. Want hulle lewe in liefde skenk hulle die insig - en daarom kan hulle ook ywerige aanhangers van Jesus Christus wees.

Juis in tye van groot geestelike nood kom hierdie helpers van Bo na die aarde, maar sonder om iets te weet oor hul afkoms. Want ook hulle moet die wilsproef aflê. Hulle moet dikwels die swaarste gang oor die aarde gaan, terwille van hulle doel, en mag daarom in geen geval van die geestelike kant so beïnvloed word dat hulle op `n gedwonge manier dink, spreek en optree nie.

Maar hulle kan steeds hulp verwag as hulle dit nodig het, omdat hulle steeds hulle weg tot God sal neem, van Wie hulle besef dat Hy hulle Vader is en wat hulle met hulle hele hart liefhet. Daarom is hulle harte voortdurend geopen vir die toevoer van krag uit die geestelike ryk en die bereiking van hul doel staan vir hul meestal goed vas en is dan slegs in gevaar, as hulle as mens op aarde bande aanknoop wat hul omlaag wil trek.

`n Val in die diepte hoef die siel nie te vrees nie. Maar die gevaar bestaan dat sy nie die hoogste liggraad sal bereik nie, ofskoon sy tog haar vorige saligheid sal behou. Maar dit is nou nie meer die geskape hemelse wese wat nie anders kan as om volgens die goddelike wil te dink, te wil en te handel nie - maar sy het nou ook oor die aarde gegaan en het ook haar vrye wil en die keuse daarvan bewys, sodat sy nou ook in die hoogste ligsfere kan ingaan om onbeskryflik salig te wees.

AMEN

Oor die beliggaming van die Ligwesens

B.D.7831 - 20 Februarie 1961 

U moet My altyd Self vra vir die suiwer waarheid, dan sal u nie op dwaalweë voortgaan nie. En wederom wys Ek weer op die werke van My Gees in u, sodat u nie die gevaar loop om opvattinge as waarheid aan te neem, wat Myself nie as oorsprong het nie. Ek maak u ook altyd weer opmerksaam op die aktiwiteite van Satan in die laaste tyd voor die einde, wat stryd voer teen die waarheid met alle middele, wat die mense met lis en bedrog probeer vang wat self nie nou genoeg met My verbind is nie, en hulleself reeds deur dwaallere laat verstrik het en nie bereid is om daarvan los te kom nie. Maar Ek sal elke mens die waarheid laat toekom, wat hierdie waarheid ook ernstig begeer.

As in hierdie laaste tyd vóór die einde van "beliggaming van ligwesens" gespreek word, dan is daar ook `n geestelike missie daaraan verbonde. Want die geestelike nood op aarde is so groot, dat hierdie ligwesens hulleself bereid verklaar het om hulp vir die mense te bring. En van hierdie geestelike, vol van lig, is waarlik baie op aarde beliggaam; en hulle gaan, sonder om herken te word, hulle weg deur hulle medemens, en vervul die taak om geestelike waarhede aan die mense oor te dra, of om aan hulle `n lewe in liefde voor te lewe om tot seën van die medemens werksaam te wees, dus om hulle te help om op die ware weg te kom wat tot My lei.

Maar meestal bestaan hul taak daarin, om vir My in My wingerd te werk en sodoende vir hul medemens ware verteenwoordigers van God te wees. Leermeesters wat Ek vir My diens Self onderrig en wat dus in My plek spreek en My ware dienare is. Hulle het hulleself in die geestelike ryk self aangebied vir hierdie verlossingsarbeid en is ook deur My aangeneem, waarvoor `n beliggaming in die vlees op hierdie aarde nodig was. Maar hulle ken nie hulle afkoms nie en hulle ken nie die opdrag wat hulle vrywillig op hulleself geneem het nie, maar hulle lei, net soos elke mens, `n lewe op aarde. Slegs hulle vrye wil beweeg hulle tot hulle lewenswandel en tot hulle arbeid in die wingerd. 

Hulle ken ook nie hulle verlede nie. En dit moet so wees, omdat slegs die algehele vrye wil die dryfkrag moet wees, ongeag welke geestelike missie so 'n mens vervul. Dit sou vir u waarlik nie tot seën wees om op hoogte te wees van so 'n menslike beliggaming nie, want u denke sou verward word deur My teenstander wat die swakhede van die mens ken. Hy kan maklik `n opening vind om binne te sluip waar hy maar `n vonkie hoogmoed ontdek. Van My af word so 'n beliggaamde ligwese dus geen kennis gegee oor sy afkoms nie.Tog is daar mense wat dit wil weet en hul vra nie na die oorsprong van sulke kennis nie. Maar nooit sal My Gees sulke kennis aan hulle openbaar nie, veel eerder sal daar onryp geeste aan die werk wees om dwaling te versprei. Hulle stel mense as beliggaamde ligwesens voor, ofskoon daar in werklikheid geen geestelike taak te sien is nie, anders sou hulle opdrag nie op leuens en verkeerde veronderstellings gebaseer gewees het nie. 

Die ligwesens werk in die verborgenheid, of hulle tree deur hulle werksaamhede so duidelik op die voorgrond dat daar ook duidelik `n missie in My opdrag te herken is. Maar hulle sal alles wat nie volgens die waarheid is nie, afwys, en sal ook valse mededelinge uit die geestelike ryk as leuens en bedrog herken en veroordeel. Want hulle lewe in die waarheid en stry vir die waarheid, - egter nie vir valse leerstellinge wat van hom uitgaan wat My teenstander is nie. 

Ek kan u mense, altyd maar net waarsku teen sy aktiwiteite in die laaste tyd vóór die einde, want hy sal nog alles doen wat moontlik is om My suiwer waarheid te ondermyn. En hy sal steeds weerklank vind by hulle wat die ongewone soek en hulleself nie tevrede stel met die suiwer waarheid, wat Ek hulle laat toekom nie. Ek sal u egter steeds weer opheldering verskaf sodra u dit ernstig begeer.

AMEN

Beliggaamde ligwesens – Missie - geestelike leiers

B.D. 3391 - 3 Januarie 1945

Wie homself met God verenig, kan homself vir ewig nie meer van Hom skei nie. Daarom kan ook `n ligwese, wat homself ten behoewe van `n missie op aarde beliggaam het, nooit meer van Hom afvallig raak en in die mag kom van die kragte van die duisternis nie. Hy sal al meer na God strewe, ofskoon hy ook op aarde as mens aan alle versoekinge blootgestel is en die ontwikkelingsgang moet aflê soos elke ander mens. Maar sy siel verlang na God en keer homself vol afsku weg van die teenstander van God.

So 'n mens sal deur en deur goed wees en daarom ook bekwaamhede ontwikkel wat hom aanmerk as `n werktuig van God. Hy sal `n ontvanger van krag wees op aarde en sal daarom die medemens kan lei en onderrig. Want die missie, wat die aanleiding is van sy aardse bestaan, is om die mense op aarde as geestelike leier te dien. Die innige verbinding van die mens met God wat sy siel reeds vir die lewe op aarde gehad het, maak hom tot `n voortdurende ontvanger van krag, dit spoor hom aan tot sy lewensopdrag wat hy met vreugde en oorgawe aan God ook pligsgetrou vervul. Tog sal hy erg in die noute gebring word deur die kragte van die duisternis, want hy neem elke geleentheid ten bate om die vleeslike liggaam van die ligdraer te verswak en hom tot `n val te bring, want in hulle verblinding, weet hulle niks van die hoëre wesens wat die op aarde beliggaamde ligwesens ter syde staan nie.   

Hulle weet ook niks van die krag waarmee hy innerlik vervul is nie en van die mees innige liefde tot God, wat die mens ook die voortdurende beskerming van God verseker. Hulle sien in hom maar net die mens op wie hulle hul verleidingskunste kan toepas, en wat hy op alle moontlike maniere poog om te verswak. 

Maar hy is deur ligwesens omgewe en omdat hy self ontvanklik is vir elke uitstraling van krag uit die geestelike wêreld, beskik hy ook oor so `n mate van krag en barmhartigheid, dat hy dergelike versoekings weerstaan.

Die geestelike nood onder die mensdom vereis buitengewone hulpverlening en daarom laat God Sy bodes na die aarde neerdaal, deels geestelik werkend, deels self as mens onder die mense,lewend, om op hulle in te werk en voor alles, om hul te onderrig ooreenkomstig die goddelike wil. Hulle sal egter min genoegdoening vind aan die aardse lewe, want die Ewige Vaderland trek hulle onophoudelik weer na Hom toe.

Maar hulle moet eers die missie volbring terwille waarvan hulle die beliggaming as mens op hulleself geneem het, want in tye van nood is hulle werke vir Gods Ryk van die grootste belang. Dit vereis buitengewone krag en uithouvermoë en `n wil wat geheel op God gerig is. Bowendien is die lewensomstandighede in die eindtyd so moeilik, dat die mense maklik sou faal as daar geen helpers en raadgewers is wat hulle behulpsaam sal wees nie, wat hul krag direk van God ontvang, omdat hulle heeltemal met Hom verbonde is.

Hulle sal baie seënryk op die aarde kan werk en dus ook nougeset hulle missie volbring, tot hulle weer in die geestelike ryk kan ingaan, tot hulle hulleself weer nou met God verenig van Wie hulle egter nooit geskei was nie, ofskoon hulle self op die aarde nie van hierdie verbinding met God bewus was nie.

AMEN

Sataniese aktiwiteit - Die teenaktiwiteit van die ligwesens

B.D.7049 - 26 Februarie 1958

Die hel het haar poorte geopen en die bewoners van hierdie hel hou lelik huis op die aarde, deels as mens beliggaam, deels geestelik inwerkend op die gedagtes van die mense, of ook wel dat hulle die eie wil van die siele binnedring en hulle liggame in besit neem. Daarom sal die aktiwiteit van Satan duidelik in die eindtyd te siene wees, want die mense bied te min weerstand aan hom, omdat die krag van die liefde hulle ontbreek, waarteen hy geheel magteloos is. 

Maar van God se kant word die mense ook hulp verleen vir soverre die mense dit wil aanneem, want ook van Sy kant is 'n ongewone werksaamheid te bemerk en in gelyke mate, as die magte van die duister wêrelde homself uiter en die mense buitengewoon benoud maak; is ook die kragte van die lig aan die werk wat eweneens die mense deur middel van gedagtes bystaan. Maar ook in die vlees beliggaam kom hulle die mense te hulp, hulle lewe as mense in die midde onder die mense en laat hul die helpende kragstroom van God toekom. Hulle dien as tussenpersoon tussen God en die mense, want God wil hulle te hulp kom in die stryd teen Satan.

Dit is dus begryplik dat hierdie bringers van lig oral op die aarde aangetref sal word; maar dat hulle egter sou aanbied om die gang oor die aarde te gaan, en as sodanig nie herken te word deur die mense wat tot die aanhang van die teenstander gereken moet word nie. Dit het in die eindtyd byna onmoontlik geword dat God Hom kan uiter deur `n mens wie se siel die gang deur die skepping gegaan het. En daarom sou `n verbinding van Hom met die mense nouliks moontlik wees, as die siele van die ligryk nie self die mense help wat nog nie heeltemal in die mag van die teenstander is nie. Weliswaar sou alle mense hulleself moet ontwikkel tot opnamehouer (suiwer hart) van die goddelike Gees, om dan ook die Stem van die Vader te verneem - en dit sou ook moontlik wees as die mense in die liefde sou lewe volgens die wil van God. Maar hulle is ver daarvan verwyderd en die eieliefde beheer hulle en daarom het God se teenstander mag oor die mense gekry wat hy ook gebruik om hulle in die verderf te stort.

Maar daar is ook nog baie swak, weifelende mense wat nog nie heeltemal aan hom behoort nie. En om hulle ontwil daal ligwesens in groot getalle af na die aarde, en God Self spreek hulle deur hierdie ligwesens aan. Dit is `n buitengewone groot barmhartigheid en is dan as’t ware `n teenaktiwiteit, wat nog baie siele van die teenstander kan ontruk, wie hulleself oopstel vir hierdie barmhartigheid en hulleself deur God laat aanspreek. Tog sal hierdie blyk van barmhartigheid van God nie dwingend op die mense inwerk nie, elkeen sal persoonlik vry wees, of hy sal homself laat aanspreek of sy hart en ore sluit as `n ligdraer hom tegemoet tree.

Die aarde is vol van Satan se gees, omdat die vors van die hel sy vasale (knegte) na die aarde gestuur het, wat nou hulle slegte karakter op die mense probeer oordra - en hulle slaag ook in `n angsaanjaende mate. En so staan die geeste teenoor mekaar, of hulle nou as mens beliggaam is of deur middel van gedagtes op hulle probeer inwerk. Die ligryk en die ryk van die duisternis het hulle na die aarde begewe, waarop die geestelike stryd uitgeveg word, net soos in die geestelike ryk. Die wesens van die lig sal vir God en Sy Ryk stry met `n wapen wat God hul self gee, met die suiwer waarheid wat lig oral heen kan uitstraal. En wie self in die ligkring beweeg, die sal ook krag ontvang om die magte van die duisternis weerstand te bied. Die ander het egter die goedere van die wêreld as wapen. Hulle dryf die mense aan tot `n steeds groter sug na aards-materiële skatte, tot sinlike lus en heerssug en dit verduister steeds meer die gees van hulle wat hulle prooi word. 

En daarom stry die lig teen die duisternis, die goeie teen die bose, die waarheid teen die leuen. Die wesens van Bo stry teen die bewoners van die hel, maar die eersgenoemdes met die krag uit God, terwyl die laasgenoemdes hul krag van Satan ontvang. Maar dit hang van die mens self af wie die oorwinning sal behaal. Hulle is egter nie hulpeloos aan die vyand van hulle siele oorgelewer nie. Hulle sal steeds helpers aan hulle kant hê, sodra daar slegs `n gedagte of die wil in hulle binnekom om bevry te word van bose magte.

Hoe erg die doen en late en die woede van God se teenstander ook mag wees in die tydjie voor die einde, geen mens hoef daaronder te beswyk nie, want God se hulp staan vas vir elke mens wat nie die teenstander ten prooi wil val nie. Daarom werk God Self deur Sy ligwesens in op die mense wat self vrywillig by Hom aansluit om die verbinding tussen die duister wêreld en die wêreld vol van lig tot stand te bring - en daarom sal meer van sulke ligbodes ook steeds onder die mense optree. God sal steeds dringender tot die mens spreek en Sy invloed sal steeds duideliker wees, hoe meer die woede van God se teenstander te sien is. 

Want die stryd tussen Hom en die teenstander sal duur tot aan die einde, tot die se mag gebreek is en hy saam met sy aanhang weer gebind word en daar `n nuwe tyd van vrede sal aanbreek, waarin hy die mense nie meer kan verdruk nie en die geestelike stryd vir `n tyd lank beëindig is. Dan sal daar vrede op aarde wees en die mense sal in voortdurende verbinding staan met God en die ligwesens wat onder hulle vertoef en hulle verder sal onderrig soos wat dit vroeër ook gebeur het, sodat hulle die Stem van God ook regstreeks kan verneem en dus 'n salige lewe sal lei in die paradys op die nuwe aarde.

AMEN
Beliggaamde ligwesens op die aarde. Aktiwiteite van die teenstander onder `n dekmantel

B.D.8207 - 5 Julie 1962

Ook die ligwesens wat self in die laaste tyd voor die einde op aarde beliggaam is, is slegs volgens My wil werksaam sodra hulle, in `n innige verbinding met My, hulle aardse lewe lei en daar dus van hulle kant af geen weerstand teen My aanwesig is nie, dit wil sê, dat hulle hulleself bewustelik onder My wil stel, waartoe egter `n verbinding met My vereis word wat hulle in vrye wil tot stand moet bring.

Daar is dus geen ligwese op die aarde as mens beliggaam ten behoewe van `n sending, wat deur My tot hierdie missie gedwing word nie, maar die liefde in hom moet die rede wees om homself geheel en al aan My oor te gee en dan sal hy hierdie missie ook waarlik volgens My wil uitvoer. En u mense mag gerus glo dat dit dan ook besig is om so te gebeur, dat dit u tot seën strek, maar steeds as mens wat sy afkoms nie ken nie. Want hierdie kennis sou geen seën oplewer, nóg vir die ligwese as mens, nóg vir die mensdom wat hy te hulp wil kom nie. 

Hulle staan wel in die nouste kontak met My en vervul hulle aardse opdrag met vreugde en oorgawe. Maar hierdie wesens wat My nou op aarde help, is nie soos robotte wat van My moet getuig nie. Nee, in geheel vrye wil sal so 'n mens, die beliggaamde ligwese, My Gees in homself laat werk. Hy sal die waarheid verkondig omdat sy geesvonk self verbind met die VADERGEES van EWIGHEID en hy nou dus in My opdrag spreek, dit wil sê, die medemens op hoogte bring van die geestelike Woord wat hy voortdurend van My ontvang.

Maar laat u nie mislei deur valse profete nie, want My teenstander sal homself ook uitgee as verteenwoordiger van die Christus (Christus) om die mense op `n dwaalspoor te bring - in die besonder in die tyd voor die einde. Hy sal homself agter `n dekmantel verberg en ook nie daarvoor terugdeins om goddelike woorde te gebruik wat hy ken, en op sy manier probeer uitlê nie. Laat u nie mislei deur valse Christusse en profete nie, want My teenstander soek vir homself `n dekmantel om toegang te verkry by die mense wat aan My behoort en ernstig na My streef. En hy het daarmee dikwels groot sukses en bedien homself dikwels van My Naam, omdat die wil van die mens hom dit self toestaan. Die liggelowige mediamiek (`n geestelike wese wat homself deur middel van `n mens uiter) aangelegde mens neem alles vir waarheid aan wat My teenstander hom, as sogenaamd van My, vertel. U moet dus `n onderskeid maak tussen die werke van die gees in die mens en wat mens deur die mediamiek ontvang, waarby die eie wil uitgeskakel word en die aktiwiteit van My teenstander daardeur moontlikhede gebied word, wat hy ook waarlik goed gebruik.

Wie egter reeds die lig van insig in homself ontsteek het, die sal ook sy skandelike doen en late deursien en homself nie laat mislei nie. Want wie begeer om in die waarheid te lewe, sal Ek ook die waarheid laat toekom, en Ek gee hom ook die bekwaamheid om My tot die aarde gestuurde Woord te beoordeel en as van My uitgaande te herken. Hy sal My teenstander geen geloof skenk nie, al gaan hy hoe listig te werk om die mensdom te mislei. Want die denke van die mens word goed gelei en daar word vir hom opheldering gegee, sodra hy maar opreg na die waarheid verlang.

AMEN

Beliggaming van baie ligwesens in die eindtyd

B.D.8245 - 9 Augustus 1962

Dat daar in die eindtyd baie ligwesens op aarde beliggaam word, het noodsaaklik geword, omdat die mense so weinig liefde aan die dag lê, waardeur die geestelike duisternis ook so toegeneem het. Daarom moet klaarheid nou aan die mense gebring word. Vanuit hulleself ontsteek hulle nie die vlam nie, wat hulle die nodige lig sou gee. Dus moet daar `n lig van buite af tot hulle gebring word, dit wil sê, hulle moet onderrig word deur mense wat self wetend is, dit wil sê, self lig besit.

Die beliggaamde ligwesens sal deur `n lewenswandel in liefde as mens wetend word, want in die begin van hulle beliggaming is die kennis ook vir hulle vreemd. Hulle moet, net soos elke ander mens, hulleself tot ligdraers ontwikkel. Maar hulle sal maklik slaag, omdat hulle bereid is om lief te hê en die liefde wat lig is, sal hulle van binne uit verlig.

Deur hulle bring Ek dus My woord na die aarde. Ek skenk die mense opheldering, sodat hulle ingelig kan word in die kennis oor hulle oertoestand, hulle afvalligheid en hulle opdrag in hulle bestaan as mens. Hulle is dus nie geheel onwetend nie, ofskoon hulle sonder liefde voortlewe, maar daar word vir hulle opheldering verskaf en hulle hoef maar van goeie wil te wees om nou ook die opheldering aan te neem en hulle lewe ooreenkomstig daarmee te lei. 

Maar juis die ligdraers, die beliggaamde wesens, word maar selde aangehoor. Want hulle verlang `n lewe van liefde, terwyl hulle medemens nie hierdie eise wil nakom nie. En so sal daar van die kant van die ligwêreld nog baie geworstel word oor die siele van die mense, wat hulle oë en ore sluit en liewer na die stem van die wêreld wil luister. Daar sal dus duidelik twee rigtings te sien wees. In diepe geestelike duisternis sal die mense deur die lewe gaan wat alle lig afwys. En ander mense sal weer lig uitstraal en so invloed hê op hulle medemens, terwyl hulle `n lewe lei wat aan My gebod beantwoord. By hulle sal die lig dan ook toeneem en hulle sal oor kennis beskik wat hulle gelukkig maak, omdat hulle nou die doel van hulle aardse bestaan insien. 

Die mense het ondersteuning nodig, want hulle doen niks meer om self die weg uit die geestelike duisternis te vind nie. Hulle wil is verswak omdat dit gebind is deur God se teenstander, vir solank die mens geheel sonder liefde leef. Want solank is hy ook nog `n deel van hom, wat hom in die duisternis binnegetrek het. Juis daarom moet steeds weer aan die mens gepredik word om die liefde te beoefen. En van die kant van die ligwêreld sal bystand ook steeds aan hom verleen word, omdat dit in homself lig word en hy nou insien om welke rede hy op die aarde is.   

Daarom spreek God die mense aan deur tussenpersone, deur ligwesens wat hulleself op aarde laat beliggaam het en wat self die wil het om hulleself hegter te verbind met hulle God en Skepper van ewigheid. Hulle wil hulle medemens verlossing bring en wil graag vir hulle Hemelse VADER Sy kinders terugbring, as hulle hulleself tenminste nie verset teen hulle pogings nie; as hulle die lig aanneem, wanneer hulle die EWIGE Lig deur hulleself heen laat straal, wat steeds gebeur as die mense geneig is om God se Woord aan te hoor en ook daarna lewe.

Dan sal die duisternis oorwin word. Die mense sal wetend word en tot insig kom dat hulle `n Vader het, wat hulle wil help, sodat hulle tot Hom terugkeer en daarom Sy bodes na hulle stuur, dat hulle die lig uitstraal wat hulle van God Self gestuur word. Daar sal nog geworstel word oor alle siele wat in geestelike duisternis verkeer, want die mense moet nog gered word vóór die einde - sodat hulle die smartlike lot ontgaan om opnuut gekluister te word in die skeppings van die nuwe aarde. AMEN

Hulpvaardigheid van die beliggaamde ligwesens

B.D.8664 - 5 November 1963

U kan dit gerus glo dat dit sleg met die mense gesteld sou wees in die laaste tyd voor die einde, as Ek nie steeds weer ligbodes na die aarde sou stuur nie, wat aan hulle lig en krag regstreeks vanuit My bring. Wat so daartoe bydra, dat tenminste nog van die mense gered word, wat nog nie geheel aan My teenstander ten prooi geval het nie. Hierdie ligbodes stry dus teen die vors van die duisternis, deurdat hulle die dwaling onthul waarin die mense verkeer, deurdat hulle dus die lig van die waarheid bring en sodoende ook die weg verlig wat na My voer, terug na hulle Vaderhuis. Daar moet in hierdie tyd sterk positiewe kragte aan die werk wees, want die mag van die teenstander is groot, omdat die mense self hom die mag gee deur hul verkeerde houding teenoor My, hulle God en Skepper van ewigheid. Hy vertoef in sy ryk en lewe gedurig verder in die duisternis van Gees. My Ryk is egter die ryk van lig en saligheid, en vanuit die ryk bied My wesens vol van lig hulleself aan wat tot hulp bereid is; wat gedrewe word deur hul liefde tot die ongelukkiges, wat na die aarde wil kom om hulle te help, sodat hulle tog nog vóór die einde die weg terug kan gaan.

En omdat slegs die liefde hulle aanspoor tot die reddingswerk, neem Ek dit ook aan en skakel hulle daar in waar uitsig op sukses bestaan, waar hulle dan in liefde werk, aards asook geestelik. Hulle lewe dan as mense te midde van mense en moet hulleself dus ook by die mense aanpas, ofskoon hulle siele reeds voltooi is. Hulle onderskei hulleself daarom nie as abnormaal van ander nie, maar lewe op dieselfde manier dikwels in armsalige omstandighede. Tog hoef hulle nooit armoede te ly nie, omdat hulle op aarde as My knegte werk, en Ek dan as `n goeie Huisvader alle wêreldlike sorg van hulle op My neem.  

Tog tree hulle nie opvallend op die voorgrond in hul omgewing nie, maar vir elke gelowige mens is hulle te herken aan hulle buitengewone missie. Hulle dien My as draers van die lig, as draers van die waarheid, wat dit direk van My ontvang en verder aan hulle medemens deurgee.

Want slegs die suiwer waarheid kan die mense, wat nog in geestelike duisternis lewe, en in die allergrootste gevaar is om verlore te gaan, nog redding bring. Want u mense, kan nie begryp aan welke gevaar die mensdom in hierdie laaste tydjie voor die einde blootgestel is nie. En dit is ook die rede waarom Ek ligbodes na die aarde stuur wat dan as mens nou nog doen wat vir hulle moontlik is, wat in My plek arbei op die aarde, omdat die mense geen dwang tot geloof opgelê word nie.

Hierdie ligdraers sal self wel vermoed vanwaar hulle kom, sodra hulle as mens openbaringe van My ontvang om hulle missie te kan uitvoer. Want hulle sal spoedig die lae geestelike peil van die medemens besef en die groot hopeloosheid dat hulle ooit tot die lig van die waarheid sal kom, as hulle nie op buitengewone wyse hulp gebring word nie. En omdat hulleself deur My vertroud gemaak word met die kennis oor die gehele samehang deurdat Ek hulle My Woord laat toekom, so weet hulle ook dat hulle uit `n ander sfeer kom om `n missie te vervul.

Tog hou Ek dit vir hulle verborge vanwaar hulle kom totdat hulle `n bepaalde graad van rypheid verkry het, wat egter ook eers kort vóór die einde van hulle liggaamlike lewe bereik word. Want dit is onbelangrik vir die missie van die mens welke gees in hom beliggaam word, omdat al die ligwesens wat tot redding van die mense hulleself vir hierdie gang oor die aarde aangebied het, liefdesgeeste is wat My na aan die Hart lê, en My liefde tot al My skepsele so eindeloos diep is dat Ek van My kant af geen indeling in groepe voor oë het, soos wat `n beperkte denke altyd sou doen nie.

By u mense is hierdie wens egter te bemerk om oor u vorige lewe iets te wete te kom, en dan kan u liefde tot My soms die aanleiding wees om u `n klein toeligting te gee, aangeneem dat u dit op die korrekte wyse uitlê. Want in My Ryk is eindeloos baie wesens, wat in dieselfde graad van liefde staan, wat, ofskoon elke wese ekbewus is, weer aan die gesteldheid van `n groot oergees beantwoord, juis deur hulle oorgrote liefde.

En hulle omvat Ek ook weer met My liefde en is by hulle ook op aarde aanwesig om hulle by te staan in hulle missie, want dit is dringend nodig omdat die mense op so 'n lae geestelik vlak aangeland het, dat slegs die suiwer waarheid hulle weer omhoog kan voer, wat u, My bodes, regstreeks van My kan aanneem en moet deurgee, sodat die dwaling ingesien kan word op aarde, sodat Ekself deur die mense in My gehele Wese herken word. 

Juis die insig probeer My teenstander steeds teengaan om die mense te verhinder om die weg tot My te soek en te vind.

Want wie My herken in My eindelose liefde, onoortreflike wysheid en oorgrote mag, sal ook na My strewe en hy sal ook gered word van `n herhaalde val in die diepte.

AMEN
